
Apareisson teis ui au clar de la chavano
Illuminant lou cèu e soun teulat de nivo.
Ai recerca toun noum au camin dei lagremo
Sènso counta lou tèms, en desgrunant leis ouro,
Quand toun velo, Mario, s’es ennega de lus.

Rèn de mai triste un cèu vueja d’estello
En qu degun li pòu soun pouèmo canta.
Retintoun, refrin e vous dei labro muto,
Trempa de l’eigagnòu, redounas mi la voio
D’encaro trafega lou papié de moun armo.

E s’esbroufon lei bàrri de la ribo nuso,
Benesi lou cèu blus que miraio toun noum.
Lou tèrme, à founs de got, pèr chascun es egau,
Sagato à plen de bras tòuto prousoupoupèio.
Toun regard boueno maire racato lou pagan.

